
GOUVÈNÈ CUOMO ANONSE FINANSMAN POU EDE GOUVÈNMAN LOKAL YO ETIDYE PLAN POU 

DISOLISYON 

 

$65mil dola ki atribye a de minisipalite; opòtinite finansman adisyonèl disponib pandan tout ane a 

 

Gouvènè Andrew M. Cuomo jodia te anonse $65,000 dola nan prim Sibvansyon Re-òganizasyon 

Sitwayen [Citizen Re-Organization Grant (CREG)] a de minisipalite nan eta New York pou etidye ak 

planifye disolisyon vilaj yo. Prim CREG yo deziyen pou bay asistans finansman a gouvènman lokal yo pou 

planifye ak enplemante re-òganizasyon minisipal. Sibvansyon yo se yon pati nan Pwogram Efikasite 

Gouvènman lokal la, jere pa Depatman Eta New York Sèvis Gouvènman Lokal Divizyon Eta. 

 

“New York pa gen avni antanke kapital taks eta - e gouvènman lokal sa yo ap jwe patisyon yo pou redwi 

chaj taks sou rezidan lokal ak pwopriyetè biznis yo,”Gouvènman Cuomo te deklare. “Nou te fè pwogrè 

fòmidab nan koupe taks ak kontwole depans nan nivo eta sou dènye katran yo, e avèk inisyativ tankou 

Pwogram Efikasite Gouvènman Lokal nap kontinye ede gouvènman lokal yo diminye depans yo ak fè 

kominote yo vini kote ki pi bon mache pou viv ak travay. Mwen fyè dèske Eta ap ede vilaj yo nan efò sa, 

e mwen ankouraje tout minisipalite New York yo pou jwenn nouvo fason pou kolabore ak redwi depans 

yo.” 

 

Pwogram sa a se yon pati nan efò kontinyèl Gouvènè Cuomo pou rezoud motè prensipal taks sou 

pwopriyete– gwo kantite gouvènman lokal – ak pou bay kontribyab yo soulajman atravè analiz inovatif 

fonksyon ak sèvis gouvènmantal. Pwogram CREG aksepe aplikasyon ki soti nan minisipalite yo pandan 

tout ane a nan www.grantsgateway.ny.gov. 

 

Nan seri finansman CREG, Vilaj Salem pral resevwa $40,000 pou inisye yon etid disolisyon vilaj an repons 

a petisyon sitwayen yo te depoze avèk vilaj la nan mwa avril ane sa a. Etid la pral egzamine sèvis ki 

egziste deja ak depans operasyonèl, ki souliye enpak fiskal disolisyon an ede devlope enfòmasyon ki 

nesesè pou elektora anvan yo pwograme referandòm disolisyon an nan dat 5 out 2014. Si referandòm 

lan apwouve pa yon majorite votè, pwosesis etid la pral fè tranzisyon nan devlopman yon plan disolisyon 

jan li egzije pa Stati Konsolidasyon Gouvènman Lokal Eta New York.  

“Vilaj Salem kontan paske yo te ba li $40,000 ki soti nan Depatman Eta New York pou asiste avèk etid 

preliminè e avèk plan an, si disolisyon an ta vote pou ale delavan nan dat 5 out,” te deklare majistra vilaj 

salem Sonia Trulli. “Si elektè vilaj yo ta vote pou pa disout vilaj la, rete asire ke Komisyon Konsèy la pral 

kontinye travay ansanm avèk Vil Salem nan sèvis livrezon efikas sa.” 

 

Vilaj Prospect, avèk yon popilasyon 291, te fè fas a difikilte finansye enpòtan pandan ane ki sot pase a e 

pa konsekan anvizaje disolisyon. Vilaj la pral prepare yon plan ak etid disolisyon, ansanm avèk yon analiz 

altènatif anvan yo pran yon desizyon final osijè swa pou avanse avèk disolisyon an. Vilaj la pral resevwa 

$25,000 nan bi etid la, planifye ak analize. 

 

“Vilaj Prospect rekonesan paske yo te resevwa yon sibvansyon pou yon etid efikas,” te deklare Majistra 

Francis Righi. “Etid sa a pral ede Komite Vilaj la ak elektora nou an pou vini nan yon desizyon enfòme sou 

fason pou jwenn yon solisyon nan sitiyasyon finansye ke nou ye akoz de reklamasyon konpansasyon 

kont Vilaj la.” 

 

Prim CREG yo disponib a kominote yo kap konsidere konsolidasyon, nan fason pou asiste yo avèk etid 

fezabilite sou disolisyon oswa konsolidasyon, oswa pou asiste avèk enplemantasyon an. Delè pou 

aplikasyon yo se 4:00 PM nan premye mèkredi chak mwa. Gouvènman lokal yo kapab kounye a soumèt 

aplikasyon CREG ak resevwa notifikasyon pou prim sou entènèt atravè nouvo Gateway Pòtab opòtinite 

sou sibvansyon nan www.grantsgateway.ny.gov. 

